
GAIAREN EBAZPENA 2/3
2025eKO MAIATZAREN 20ko BILKURA


AURREKARIAK


Lehenengoa.- Espedientean dagoen dokumentaziotik ondorioztatzen denez, 2024ko apirilaren 15ean XXXXXk 1988ko azaroaren 29ko bilkuran onartutako Diputatuen Kontseiluaren Dekretu bat eskuratzeko eskaera aurkeztu zuen Arabako Foru Aldundiaren Erregistroan.

Bigarrena.- Berdintasuna, Euskara eta Gobernantzaren diputatuaren apirilaren 23ko 23/2024 Foru Aginduaren bidez eskaera onetsi zen, eta erreklamatzaileari 1988ko azaroaren 29ko Diputatuen Kontseiluaren 2085 Dekretuaren kopia bidali zitzaion.

Hirugarrena.- 2025eko apirilaren 19an, XXXXXk Gardentasunaren eta Gobernu Onaren Foru Kontseiluan erreklamazioa jartzeko idazki bat sartu zen Arabako Foru Aldundiaren Erregistroan, bidalitako dekretuaren kopian hiru zirriborro daudela argudiatuz.





OINARRI JURIDIKOAK

Lehenengoa. Erreklamazio egileak planteatutako eskaerari dagokionez, gaiaren mamia aztertu aurretik, aztertu behar da ea eskaerak betetzen dituen Gardentasunaren Kontseiluan erreklamazio bat planteatzeko behar diren baldintzak. Baldintza horiek, Gardentasunaren, Herritarren Parte-hartzearen eta Gobernu Onaren otsailaren 8ko 1/2017 Foru Arauaren 35.5 artikuluaren arabera, oinarrizko legerian finkatuta daude, hau da, GIPEGOLen.


Hala, bat etorriz 1/2017 Foru Arauaren 35.3 artikuluan eta lehen xedapen gehigarrian eta Foru Gobernu Kontseiluaren otsailaren 21eko 5/2017 Foru Dekretuan xedatutakoarekin, Gardentasunaren Foru Kontseiluak eskumena du foru sektore publikoko edozein erakundek hartutako ebazpenen aurrean gardentasunaren arloan egiten diren erreklamazioak aztertzeko eta ebazteko, eta ebazpen horien artean dago erreklamatzaileak aurkatutako ebazpena.




Bigarrena. GIPEGOLen 24. artikuluak xedatzen duenez, erreklamazioa hilabeteko epean aurkeztu behar da, aurkaratutako egintza jakinarazi eta hurrengo egunetik zenbatzen hasita.  Espedientean dauden datuen arabera, Arabako Foru Aldundiak 2024ko apirilaren 24an jakinarazi zuen 23/2024 Foru Agindua.  Bere eskaerari emandako erantzunaren aurrean, ez zen erreklamaziorik aurkeztu Gardentasunaren Foru Kontseiluan 2025eko apirilaren 19ra arte, hau da, sobera gainditu zen Legean ezarritako hilabeteko epea.  Bidezkoa da, beraz, erreklamazioa ez onartzea, epez kanpo aurkezteagatik. 

Horregatik guztiagatik, Gardentasunaren Foru Kontseiluak, aho batez, hau hartu du:


EBAZPENA

Lehenengoa. XXXXXk 2025eko apirilaren 19an aurkeztutako erreklamazioa ez onartzea, epez kanpo aurkezteagatik.

Bigarrena. Ebazpen honek administrazio bidea amaitzen du, eta beraren aurka, administrazioarekiko auzi errekurtsoa aurkeztu daiteke Gasteizko Administrazioarekiko Auzietako Epaitegietan, bi hilabeteko epean, ebazpen hau jakinarazi eta hurrengo egunetik aurrera zenbatzen hasita. 

